
ANWEBA MWIKITABILA

KIKYENYI?

 Kabiji kasa tukyangye kulomba, Nasaka kwamba kikye,
amba bufuku bwapita, Naketekela byo kyajinga, Naambile

ku inetu, “Inge ukooba monka mo twakambizhiwa kubila, amba
kikoba…mwaana na jibobela ku mutwe, kisakupwa.” Kabiji
mutwe wa mwaana wabwelele, bufuku bwapita, afu-umo wa
inchi mu kipimo kya lutambo. Nanchi inetu waji kumuleta kuno
ponkapano.

2 Pano, eene mambo o Naubijile kyokya, nyenga, kiji na
mokyaila. Mwamona? Inge wakonsha kumona kintu kimo
kitutulu kyamweka, akya kikalengela lwitabilo lobe kubailako
ne kutwajijila na kwikiketekela. Bimye bimo Amiwa nguba
kyokyo kuuba mba, kapepo, nobe kwipuzha muntu kwimana,
ne kutapuka lutapulo umo nangwa ibiji, tanyika kuboko kobe,
zhokolosha munwe obe, nobe kubapo kintu kimo kyo bakonsha
kuuba kyapusanakotu, mukwibalekatu bamona mba kijitu
kijitu bulongo. Abo bekalatu na lubazhibazhi ne kulanguluka
mba kechi kisa kumweka ne, bino kibena kumweka kimye
kyonse. Mwamona? Byo kyafwainwa.

3 Baanga babena kukeba kwibavulukapo mu milombelo,
ponkapano? Mwakonsha kusutulako maboko enu ne kwamba
mba, “Nkambo, kiswishai”? Twayai tukunyikemitwe yetu.

4 Nkambo, byo tubena kumvwa awe mukatampe lwimbo wa
kipwilo, wanembelwe na mulunda nami wawama, Paul Rader,
“Kuketekelatu Konka,” tubena kulanguluka pano songwalume,
bashanji bamuletele ku banababwanga, kechi pa pichile moba
jikumi ne panyuma ya kupewa bulume kwiYesu bwakupangamo
bademona ne kubuka bakolwa, kabiji papo bashijilwe bingi pa
lukatazho lwa kashita. Kabiji byo bamwene Nkambo yetu ke
eye. Kabiji bashanji bamunyemejile ne kwamba mba, “Nkambo,
ngubilai lusa. Mwaanami wakatazhiwa bingi na diabola. Naji
kumuleta ku baanaBenu babwanga kabiji kechi bamubuka ne.”

5 Yesu waambile mba, “Nakonsha, inge waketekela.
Kuketekelatu konka.” Anweba Lesa, Anweba kechi
mwakingyapo nangwa pacheche kufuma kyokya kimye ne:
Anweba mujitu pamo wa butemwe, wawama, kabiji wa lusa
Lesa. Byonka Anweba byo mwajinga, nanchi Anweba byobyo
muji leelo. Kabiji Nkambo, nobe yewa taata, bonse twajila,
“Nkambo, kwashai Anweba kubula luketekelo lwetu.” Ke kintu
kyapeela bingi; atweba twitutulamotu, Taata.

6 Twasaka kupana kwi Anweba lusachilo ne mitotelo pa
kukwata awa mwanyike mucheche bufuku bwapita, kumona
mba kikupa kya mutwe, awo wavimbile, ko kuuba mba, kikupa
kyalupuka pangye, kyajinga mukachi na afu wa inchi bufuku
bwapita. Twasata bingi pa kyokyo, Taata. Kasa twayuka mba
badokotala betu kechi bajipo na kintu kimo mumpeselo ya
kikye ne, kafwako nangwa kimo kyo bakonsha kuuba pa
kikye ne; pakuuba Anweba mukijitu Lesa, Nkambo ya byonse
bimweka. Twimusachila Anweba, Taata. Twimusachila Anweba
pa lukokelo lwa yuwe maama, kabiji ne buwame, kabiji ne
lukokelo lwa kubwezha awe lutambo kabiji ne kumubika pa
kipepala, papo, pa kumwesha ku jibumba lushimuno lwanji ku
lukumo lwa Lesa. Lekai wamuchechewanji ekale na bumi kabiji
ekale mwaanamututulu, konka ku lukumo Lwenu.

7 Talai pa maboko onse a kusutulwa, Taata. Yense mwi
abo wajinga na bya kukabila. Kwami kwasutulwa, ne ako,
Taata, Njina kya kukabila. Kabiji mumwe muji bavula, mu
musango wa kalata nangwa mu kikye kibokoshi, baji na
byakukabila, bantu bakabila bingi. Lekai kifikizhiwe, Nkambo,
amba uji yense atambule kukabila kwanji bufuku buno.
Lekai basende lushimuno lwa yuwe maama kabiji kikale
nobe kya kumwenako mu kumwesha kuuba mba Anweba
inge mwaamba kintu kiji kyonse, nishi kyapwa. Kiji…
Anweba…Kyotwakonsha kuubatu ke kwikitambulwila kabiji
ne kwingijilapo. Ke mwingilo wapwila jimo.

8 Swishai, Nkambo, amba kila imo ya ao makalata ne tutwe
tutambala, pa bantu po bakebibika, bakekale babukwa. Yense
wakusutula maboko anji, Taata, lekai batambule kukabila
kwa muchima wabo. Twikipuzha, mu Jizhina ja Yesu. Amena.
Anweba ikalaiko.

9 Amiwa nakukebangatu kwi mumwesha lutambo papo, ao
awa inetu (Abyo byokiji. Um-hum.)…kyakuuba mba mutwe
mucheche wa mwaana watatwile kupumba monka mo etulaijile
Nkambo kupichila mu Mupashi Wazhila bufuku bwapita. Bushe
Aye kechi wawama nenyi? Nachi, kitupa lutundaiko lwabaya
bingi kwikala na lwitabilo ne kuketekela.

10 Pano, Yesu byo aambile ku kyokya kinchi, mu Mako 11:23,
“Kafwako muntu nangwa umo ukajako kufuma kino kimye ne,”
Aye kechi wabijikile ne kubijika ne. Kika nobe, kwamba patota,
Aye wajingatu watekanya pa kikye, poso banababwanga Banji
baubiletu…Naketekela mba umo wa mwiabo Wamumvwine.
Kabiji…Kimye awa wakashita, byo aishile kwi Nkambo Yesu,
nsongwalume popo ajikimishetu kyo akyangye kujikimapo;
kapepo, waponejile panshi nobe wafwa, pakuuba aye wayukile
mba wakumanya Muntu umo Wajinga na lwitabilo kukila pa
batumwa.



ANWEBA MWIKITABILA KIKYENYI? 3

11 Pano, Amiwa nakonsha kutemwa muntu umo wabula
kuketekela mu lubuko lwa Bulesa amone kikye. Yesu wipale
bulume bwakupangamo mipashi, bino abo bakakelwe. Bulume
kechi bo bwakakelwe ne, pakuuba abo bobakakelwe. Yesu
wibabujile:

“Kika atweba kyo twakakelwa kumupangamo?”
Ayewaambilemba, “Mambo akubula luketekelo.”

12 Kipwilo ki kijitu na bulume. Lesa kechi wafumya bulume
Bwanji mu kipwilo ne, bino kipwilo kechi kiji na lwitabilo
lwafwainwa kwingijisha ne. Kyo kyonka. Ke kintu kyapeelatu.
Tweseka kwi kizhobakanya bimye bimo, pakuuba monka mo
mwesekela kupeezha Mamboawama, mo mwikela na bututulu
bwakyo, inge waikala wapeela bingi nakyo: Lesa ye wikyambile;
akyo kipwisha byonse; kabiji byo byonka. Kabiji kiketekelaitu,
yaingatu kulutwe.
13 Kimye Yesu kyo aambile mba, “Kafwako muntu ukaja kwi
obewa ne,” kika, mabula ajingatu awama ne kukema byonka
byo ajingatu kala. Kyula kyamwekelengatu musango umo,
pakuuba kuya panshi peene kuyooyamizhazhi, bumi bwatatwile
kufumamo.
14 Nanchi byo kikala ne ku kaasa, ne pa musango wakikola kiji
kyonse kyo—kyo mwakonsha kulangulukapo. Inge mwakonsha
kuswa Kyambo kya Lesa, kuya kushi kwiine ku mizhazhi, kaasa
wakonsha kwikala konka; kuboko kobe kwakonsha kwikalatu
kwakosakana. Akyo kechi kijipo na kintu na lubuko lwa Bulesa
ne. Kiji mba, “Inge wakonsha kuketekelatu.” Mwamona? Kuya
panshi pantu pamo, kyatatula kala kwingila.
15 Yesu waambile mba, “Inge waambila yuwe mutumba
mba, ‘Enda,’ kabiji ne kuzhinauka mu muchima obe ne,
pakuubawaketekelamba kyowaamba kikafikizhiwa, wakonsha
kutambula kyo waamba.” Bushe kechi kyawama nenyi? Akyo
kyakonsha kufumapi? Aye Mwaana wa Lesa, Byambo bya kwa
Ng’anyi…Meulu ne ntanda bikapita, pakuuba pano…bino
Byambo Byanji kechi bikobiwa ne.
16 Bino, jishindatu ja kubilamo kyokyo, wafwainwa kwikala na
ntachikilo yaitabilwa kabiji ne nkebelo yaitabilwa. Bino, umvwe
Naile kuntu kumo ne kwamba mba, “Amiwa nsakukumwesha
Nakonsha kwendesha yuwe mutumba, ‘Enda, mutumba.’”
Kechi kyakonsha kwenda ne. Kechi kyakonsheka ne. Nangwa
ngikaletu naka. Kyafwainwa kwikala…Kitanshi wafwainwa
kutuluka kyaswamuchima wakwa Lesa.
17 Ao oene mambo, bimye byavula mu milaini ya milombelo,
Amiwa—Amiwa ngikala wakosakana bingi, ke mambo a
kuuba mba kintu kimo kyapita mu mulaini ne bikwabotu,
kabiji ipo po mwakonsha kwikitambwila jibiji. Bino monai,
inge uji na bubi bwakubula kusolola…Bushe mwakimonapo
palukatazho, Amiwa saka kyangye kwipuzha mupashi watama

amba alupukemo? Amiwa ntajisha bingi alwa lukatazho
pakuuba mba ngikale washiniinwa amba kafwamo mu bobwa
bumi kintu kyakonsha kukanya kiji kyonse ne, mwamona,
mambo vulukai, na bibye bya bupe, wakonsha kwikala na
lukatazho na byobyo.
18 Lesa, vulukai kimye kimo, wapaine ngauzhi…walengele
ngauzhi kufuma mu muntu, Mosesa, kabiji wa mubuujile kuya,
wambe ku jibwe. Kabiji ngauzhi wasangalele, ne kuya, kabiji wa
kapumako ku jibwe, kwamba pa kunekena kwa Kilishitu, amba
Aye wafwainwa kufwa ja bubiji nangwa kupumwa ja bubiji. Aye
wajinga na bulume bwa kwikileta, bino kechi kyajinga kyaswa
muchima wa Lesa ne.
19 Amiwa kechi naswile kuuba mba kyajinga kyaswa
muchima wakwa Lesa amba Elisha aye, mambo aba baana
bamuwelelekelenga na mambo a kwikala na jibala, kechi
Nalanguluka mba wafwaijilwe kuuba kyokya ne. Bino aye
wajinga ngauzhi, kabiji bamuzhingijishe, ne kubika jifingo
pa baana kabiji bambeyala babiji babakazhi baipaile baana
babacheche babula mambo fote-tuu. Mwamona? Bino Amiwa
kechi naketekela mba wafwaijilwe kuuba kyokya ne. Kabiji
kyaubiletu—kyaubiletu…atweba…
20 Lesa, Naketekela ja leelo, Aye kasa akyangye kubika kipwilo
Kyanji mu bulume ne, Aye weseka kipwilo Kyanji pakuuba mba
amone byo kyakonsha kuuba.
21 Atweba…kimye kikwabo, kapepo, ingeNkambowaswa byo
Nkabwela, tukekala na kimye kya kutwela mu kintu kimo kya
musango yeo, pa kintu kimo kyafwainwa kubiwa, kabiji popo
tukayuka byavula pa kikye.
22 Pakuuba inge wakonsha kwambatu kyambo, kwamba
mba, “Nkambo, Amiwa nekiketekela,” kechi muzhinauke ne,
nshiniinwai mu muchima obe…
23 Pano, nobe kyakumwenakotu, Amiwa najinga mukipachiko,
kabiji Amiwa kechi…Mbena kusapwila ku mamilyoni a bantu,
bino kubushiyatu bwa mutumba kokwa, kuji jibumba ja bantu
bafika kitota kimo, kabiji babena kufwa kwakubula kuyuka
Kilishitu. Kyawama, Amiwa njina milyoni wa bakusapwilako,
bino nangwa byonkabyo, Kintu kimo mu muchima wami kibena
kumbula, “Fikai kuboba bantu. Fikai kwi abo. Babena konaika.”
Amiwa kechi mbena kukeba kuyako amiwa mwine ne, bino
nangwa byonkabyo Mujipo kintu kimo mwiamiwa. Mwamona,
awa ke Lesa, ubena kwenda. Monai kine kintu kyo aimika,
monai kine kintu kya kuyilako, kechi kyanji aye mwine ne…
Pano, inge Naamba mba, “Kyawama…” Inge nkebelo yami iji
bulongo ya kuyilako, bino Nafika papo kabiji paikala mutumba
mukatampe, Naamba namba, “Anweba mwayuka, inge Nafika
kubushiya bwa yuwe muntumba ne kupulusha aba bantu
aduleendi, juba jimo bakekala na kipasha kikashimikwa kokwa:

Mulongo Branham, mishonale mukatampe.” Bino, nkebelo yami
kechi iji bulongo ne.Mutumba kechi ukapona ne. Ine,mwane.
24 Pakuuba inge nkebelo ne ntachikilo yami ijitu bulongo,
kabiji ne Lesa mu muchima wami kasa abena kutangijila,
kabiji kechi Nakonsha kukiluka kubusha bwa mutumba
ne, kuzhokoloka mutumba, mushi ya mutumba, Nakonsha
kwamba mba, “Mutumba, enda.” Kapepo kya…Inge Naamba
kyokyo, kabiji umvwe ne kyamba na mupashi waitabilwa,
kasa natangijilwa na Mupashi Wazhila, mu kyaswa muchima
wakwa Lesa, abyo kechi pafwainwa kwikala mujisho umo
mucheche wayula wakonsha kuponena panshi ne, bino uji mu
jishinda. Juba ja kulondelapo pafwainwa kwikala mapaundi
abiji akapona. Jikwabo jalondelapo ke nkota wa tani. Kabiji
kapepo mu ng’ondo umo, matani faivi apona. Pano kyokika?
Kechi mwakonsha ne kwikimona ne, bino ubena kwenda, uji
mu jishinda. Amiwa kekala ponkapa kabiji ne kumona mba
kyaubiwa, mambo Lesa ye wikyambile kabiji akya kyapwisha
byonse.
25 Bushe mwakonsha kulanguluka pe inenu kokwa bufuku
buno nyi? Kijitu bulongo, inge mwakonsha kwikilanguluka,
basakwikalatu bulongo. Kijitu bulongo. Neapo inge mwakonsha
kwikiketekela: anweba ambaitu kyambo ne kwikala nakyo.
Mwamona? Anweba kiketekelaitu; kikwachijilaitu. Ke Bumi
Bwape.
26 Pano, kesha mabaanga…Nabujile Billy, bufuku buno,
anweba mwibishepotu bitupa bya milombelo, kabiji
Nakukebanga kwamba. Amiwa mbena kwisolola, mu bukine,
Amiwa ng’endaukatu kufuma kimye kya mu Kakubokache, mu
byaalo bya bushiya bwatulunga, ne kubwela, ku Phoenix, konka
ku muzhi, kabiji ne kubwela, kabiji kupwijijikatu (na kuyuka
milanguluko) poso Naikala wakooka bingi kyakuuba mba kechi
ngyuka ne po naimana ne bimye bimo. Kikalatu kyakuba nobe
kibena kupwisha.
27 Kabiji nanchi, Nafwainwa kuya, kabiji abo…anweba—
anweba balongo mwangichile amiwa kwikalako moba amo. Byo
Nekisachila kyo. Amiwa naketekela mba aje ke jibumba jawama
ja bamwingilo kuno. Nakonsha kutemwa kwikala na kimye
kyabaya kya lumvwang’ano lwa bupopweshi. Inge Nkambo
waswa, Amiwa kabwela kimye kimo. Kafwako kintu kikwabo
ne, ke kuyatu wafuma ku kipwilo kimo ne kuya ku kikwabo
kabiji ne kuzhokoloka kupita mu muzhi na kwimupepula
anweba bonse. Nakonsha kutemwa kuuba kyokyo: kintukyonse
kyo Nakonsha kuuba pakuuba mba kwashe Bufumu bwa Lesa,
ko kuuba mba, inge mwakonsha kukeba amiwa kwi kyuba.
Kabiji ne kubwela kimye kimo ne kukwatakana ne atweba
kabiji ne kwikala na kimye kyawama, mbung’eno yawama
kuntu kumo.

28 Kabiji vulukai, balongo, Amiwa ke mulombelelanga. Akyo
kyo kintu kimo kyakine. Kabiji Nakeba mba anweba bonse
kundombelelako, anweba bonse.
29 Kabiji pano Amiwa—Amiwa…Kesha lukeelo kelo ke
kupwila mu byonse bye bipwilo byawama byapusanapusana
byazhokoloka muzhi.
30 Pano, mabumba amo kufuma ku Jeffersonville aji kuno.
Balunda bami bamo, umo tulasiti wa kipwilo, uji muno,Mulongo
Fred Sothmann. Amiwa kechi na kimumonapomu kuno kupwila
ne. Kabiji mulongo…Oo, bakwabo bavula ba mu balunda nami
kufuma ku Jeffersonville, wai-…munembeshi wami kokwa
kabiji—kabiji ne bonse baji muno, kuntu kumo mu mbung’eno.
Amiwa kechi na kibamonapo ne.
31 Kabiji balongo, muji bipwilo byawama bingi mu uno
muzhi. Kabiji ne anweba bonse benyi, monaipo umo ne
kuya nanji kubibye bipwilo keesha. Bakemubila kyawama,
Amiwa naketekela. Ke balongo baketekela muyuwe musango
wang’ingijilo. Ao oene mambo kyo baikela kuno ku pulatifomu
kabiji ne mushi mubifulo, mambo baketekela mu kikye. Kabiji
Nasachila babo banabalume.
32 Nkambo, peshai babo bakyapitala kya Full Gospel
Businessmen kuno abo—abo batundaikile na nsabo kuno
kupwila. Kuji…Naketekela mba akyo kyajingatu bulongo, bo
batundaikile na nsabo ino pwijilo. Amiwa—Amiwa njina bavula
bingi batundaika na nsabo, mambo momwa…Atweba kechi
twafwainwa kwikala mujije jishinda ne, bino bimye byavula,
balongo baleka tulupusano tucheche: nobe muntu waketekela
mu ka kintu kamo; mukwabo naye, kacheche ka kintu kakwabo;
kijitu nobe kintu kilengela kupusana kabiji ne bintu byakala
kufuma kunyuma kwine; kyafwainwa kutambula lubuko pa kino
kimye, bino kiji—kiji…Kabiji umvwe anweba, nangwa, inge
Natambulwila ba Full Gospel Businessmen, nanchi kyamusango
yewa kikwasha kukasa pamo, kabiji twaikalatu pamo, kabiji
twaikala na lumvwang’ano lwa bupopweshi pamo, ke bimye
byawama bingi. Kabiji twasachila kyokyo. Lesa apeshe akya
kyapitala. Naketekela mba Nkambo wikibikileko kwikala kya
mwingilo umo.
33 Pano…kabiji nanchi Najinga na jishuko jikatampe ja
kumona mpuzha ya Mulongo Oral Roberts juba jikwabo. Kabiji
ami, ke mpuzha yabaya bingi, ke kintu kyawama bingi. Ke—ke
kivuluko kya Pentekositi.
34 Kabiji Naile kokwa kwiMulongo TommyOsborn, kempuzha
ikwabo yawama, wawama muntu wakwa Lesa, ng’anyi…
Mulongo Tommy ne Amiwa tuji pepi bingi, kabiji Mulongo Oral,
ne aye, twi balongo baji pepi bingi, kabiji twitemwa atweba
bene, kabiji tubena kweseka kwingila na maana etu onse ku
buwame bwa bantu bamu Bufumu bwa Lesa.

35 Nanchi kine Nasachila babo bantu baji mu uno muzhi
mukachi ka bantu bawama bingi botuji na nabo. Anweba
mikoko muji na bakafunga bawama. Amiwa jitu, Nakonsha
kwikyamba byonkabyo. Lekai Nkambo atwajijile kwikala ne
anweba bonse yo milombelo yami. Kabiji keesha mabaanga,
Amiwa…Kimye ka kupwila po kukatampa, balongo? Tuu-
sate. Twayai twambe mba wanu—wanu nangwa wanu-sate
wafwainwa kwikala muno pakuuba mba mpwijilo yonse kechi
yachibikilwa ne.
36 Pano, inge bansongwalume kechi bemubujila jimo ne,
bufuku buno baji na mabuuku amo, bipikichala ne bikwabotu,
ne tepu, ne maselechi, ne…bya mpwijilo, kabiji bebipotesha.
Bino kechi tukaleka bakebipoteshe pa Sabando ne, keesha.
Kafwako mabuuku nangwatu kikwabo kya kupotesha keesha
ne. Nanchi kechi…kechi twaswisha kyokyo ne. Nangwa bavula
baambile mba, “Anwebamwayamungi…”
37 Kabiji Shetu Bosworth mukulupe wambulanga mba, “Oo,
Mulongo Branham, waya mungi pa kyokyo,” bino amo mo
mujishinda Amiwa mo natundaikilwa (Mwamona?), kabiji
Ami—Ami natundaikwa. Inge mubena kukebapo umo, basa
kwimupapo umo, bino inge anweba…Bino kuuba twapotesha
pa—pa Sabando ne. Ine. Byo byonka. Inge Naketekela kyokyo,
Nafwainwa kwikala bwikalo bwa kwikyuba, kuubatu…
Nafwainwa kwikala ne amiwa mwine. Anweba mwamona?
Kabiji Amiwa—Amiwa nafwainwa kwikala na bintu byo
nashiniinwamo kabiji nanchi…Nangwa mwakonsha kutuma
kumuzhi, kabiji, mwafika ne kunzubo, koyoya mpuzha ne
kwikitambula.
38 Pano bufuku buno, oo, twayai twikilubekotu kyokyo, oo,
kuuba mba kuji mwingilo mukwabo wakuuba, nangwa kintu
kikwabotu, nangwa lumanamo lwa pajuba. Twayai tushe
byonse, kabiji ne kutalatu mu Kyambo pa mamineti acheche,
kabiji ne kumona kika Lesa kyo akonsha kwamba kwi atweba
kupichila mu Kyambo Kyanji. Kabiji lekai Nalomba namba Lesa
usa kwitupamapesho akatampe bingi bufuku buno.
39 Gene, mwakonsha kukwachilaye? Mwakonsha kukwachila
awa nsongwakazhi wa mucheche? Bushe kechi muntu mucheche
walamba nenyi? Wakonsha kutemwa kuya pamo ne amiwa ku
muzhi na kukaya pamo ne Sarah mucheche, uji bibye kulepa?
Oo, wakonsha nyi? Amiwa—Amiwa nafwainwa kutemwa obewa
kwi kyuuba. Aye ujitu pamo nobe kimino kyobe, kabiji aye ke
nsongwakazhi mucheche wa ba Taata. Um-hum. Hum. Kabiji
Nabekya nobe—nobe obewa watemwa ba Shobe ne abo, kechi
ibyo nenyi? Maama? Oo, kine uba. Awa nsongwakazhi mucheche
walamba bingi, Amiwa naikala pano, kasa mbena kumutala.
Meso acheche abena kumweka nobe bipeze bibiji byapya mu
mwemba kabiji—kabiji ne tusuki tucheche twachiluluka.

40 Amiwa natemwatu baana babacheche. Njina
bansongwakazhi babiji babacheche ku muzhi. Umo ke Rebekah
kabiji mukwabo ke Sarah.
41 Kuno konka bimye byapita kunyuma, Amiwa najinga
fwapo. Bonse babiji ke bansongwakazhi babacheche ba Bataata,
mwayukatu, kabiji Amiwa ne batemwa. Kabiji bukiji bukijitu
umvwe Nafikatu ne bashikula ne babika ku mapuzhi, abiji…
Becky yeka aye wakoma kechi kyakonsheka ne; aye wabayatu
byonka Byonji. Aye wakonsha kuchimuna nyuma yami pa kino
kimye; uji…nangwa byonkabyo aye ukijitu nsongwakazhi
mucheche wa Bataata, nangwa byonkabyo. Kabiji pano,
pakupitapo mwaka mukwabo, tubena kukeba kumutwala ku
sukuulu wa Baibolo kuntu kumo ne kufuma ku sukuulu wa
kafulumende.
42 Kabiji pano, bapembejilengatu Bataata, mwayukatu, amba
babwele pamuzhi. Nafuminepo najinga ku mpwijilo. Kabiji
keesha bufuku bakapembelelanga poso pakachi kabufuku
pakuuba mba amiwa mfike. Kabiji nanchi, Nafikile lukeelo kelo
bingi, mu kimye kya fili nangwa foolo koloko. Kabiji maama
waishile ku kibelo ne kutwezhamukachi, kabiji Najinga wakoka
bingi ne kunemenwa, Ami…Kuno ku pulatifomu, Amiwa…
kimye…inge washingwa umvwa bulongo, pakuuba akya inge
kyafuma pe obewa, apo po utwela mulukatazho. Banga bayukile
kyokyo? Kika, kine byokiji.
43 Talai. Elaija waile pa mutumba kabiji waichile mujilo
kufuma mwiulu, waichile mvula kufuma mwiulu, kabiji pano
Mupashi byo afumine pe aye, waendelengatu mungye pa moba
fote kabiji Lesawamutaine, wafyamine kuntu kumomu lukelo.
44 Yona, waile mukachi kabiji waikajile mumi munda
mwajisabi pamoba asatu nemafuku, walashilwe ku kitulu kabiji
ne kuya na kusapwila konse konse. Muzhi yense walapijile ne
kwiya kwi Lesa. Kabiji kushingwa kwa manyi byo kwafumine
pe aye, waile peulu ya katumba tumba ne kwipuzha Lesa amba
asende bumi bwanji. Mwamona?
45 Amiwa naimene kulubaji lwa kilende kya kwa William
Cowper, kechi papita kimye kyabaya ne, awawanembele lwimbo
wayakuwa ye twingijisha pakuja kijilo:

Kuji Nsulo yayulwa na Mashi,
Afuma mu mishipeshipe yakwa Emanuele,
Amo babi bakowamo…

46 Bushe mwaumvwapo aye byo…kyamumwekejile aye?
Lutundaiko byo lwafumine pe aye, wakebele kutana mukola
amba eyipaye.
47 Amiwa ngikala kubushiya bwa Muzhi Wakala wa ku
Kentucky. Kabiji Stephen Foster wapaine ku America nyimbo
yanji yayakuwa. Kabiji byo anembele, watambwile lutundaiko,
alwa lutundaiko, wanembele lwimbo, nanchi pano byo

afuminemo, kabiji wabwela waya na kutoma. Kyapelako,
waichile kalume kabiji watolele kalezala ne kwiyipaya.
48 Bantu kechi bayuka ne aba bantu bekala mu kibese kya
bumupashi bintu byo bapitamo. Bino papo, ubena kumvwa
nobe wakonsha kwendesha mutumba. Bino lekaitu kushingwa
manyi kufume pe aye, kabiji ne kutatula kupita pa kibelo (inge
kechi kujipo muntu umo wakukukwata ne, monai) kabiji pano,
kapepo pa maawala acheche, kikala kyakosa, na kumya pouji
obewa. Kabiji bufuku pa bufuku, akya kisendatu buwame buji
mwi obewa.
49 Kabiji pacheche…Nasaka kwi mubuula pe Sarah wa
mucheche ne Rebekah. Nanchi lukeelo lwalondejilepo, Amiwa
kechi nalajile ne, kabiji Amiwa naimene, naikele mu kipona,
kabiji pakupitapo kimye kicheche Becky, byo anji mukulumpe,
aye wajinga—wajinga na mikupa yalepa kukila Sarah, kabiji
nanchi Becky waishile kasa abena kunyema…wabukile,
wabukile kufuma pa mwanya, kwakubula kubusha kasanji
wamucheche, kabiji waishile kupita munzubo, wanyemene
bingi lubilo. Aye waambilenga mba, “Taata, Taata…”
Natanyikile kulu kwami, kabiji wakilukile kupita peulu,
wajinga washikamana bulongo. Kijitu nobe—kipwilo kyaano
moba, mwayukatu, kyaikala mukisela pa kimye kyabaya
bingi, mwayukatu, pa myaka aduleendi yavula. Aye wakonsha
kushikamana bingi bulongo aye mwine, kabiji wabikile maboko
anji pe amiwa ne kwamba mba, “Oo, bami Bataata, bami
Bataata…”
50 Kabiji Sarah wamucheche wajinga, monka mukulukuta,
wabukile. Kyawama, Amiwa kechi nayuka ne kana baana
benu boba, nangwa ine; wami uba: wa mucheche wikala
wa-kukwatwa-kumaboko. Kabiji nanchi Sarah wamvwajile
pajama wa kwa Becky, kulu kwanji kwalepa bingi, mwayukatu.
Kabiji byo aishile, mucheche waipipa mulunda, waponene,
wikobamo. Kabiji wafikile, kasa akelwako pacheche. Nanchi
Becky waalulukile, ne kwamba mba, “Sarah, kasami, Nakeba
kukubulapo kintu kimo.” Aye waambile mba, “Amiwa najinga
mutanshi. Kabiji Amiwa bami bunke. Nanchi Amiwa njina
bonse Bataata kabiji kafwako bashalako bobe ne.”
51 Ajo jojishinda bantu jo balangulukilamo pa mambo a
bupopweshi, kechi ibyo nenyi? Uu-uu. Abyo ibyo.
52 Kabiji kamulanda Sarah wamucheche, waponene ne
kwikozha muvumbo, kabiji meso anji afita acheche a ntajile
kwi amiwa, kabiji watatwile kujila. Kabiji Becky wabikile
kalevu kanji ku nkami, kasa akobama. Amiwa na mutemwa.
Kabiji Sarah watatwile kufumako mambo Becky Bataata bonse
ke banji. Amiwa nafumisheko jinungo jikwabo bibye kabiji ne
kumukebula na mutwe nobe bobya. Oo, aye wapelawizhe bukiji
ne kunyema, watolokejile pa manungo ami nanchi…Aye kechi

waikelepo kimye kyabaya ne kabiji maulu anji kechi afikile ne
panshi ne. Aye wajinga mu musango wakubula kwinengezha
(kapepo, nobe Byonji, nobe kubula kwinengezha bulongo,
mwayukatu), kabiji aye kechi wajinga na…kechi wafikile
panshi ne. Aye kechi wajinga dinominesheni mukatampe ne,
mwayukatu, kabiji nanchi aye kechi wafikile pa mushiji ne. Aye
kechi wabajilepo kimye kyabaya ne.
53 Kabiji nanchi, aye wajinga ubena kutolauka, kabiji
Namutambikile maboko onse abiji kwi aye bibye kabiji na
mufukachile kumubwezha kwipi kwi amiwa, kabiji wasamwine
tu meso twanji tufita, ne kutala kwi Rebekah. Aye waambile
mba, “Rebekah, kolojami,” aye—aye waambile mba, “kyakonsha
kwikala amba uji na Bataata bonse, pakuuba Nasaka kuuba
mba obewa uyuke kintu kimo: Bataata baji ne amiwa yense.”
Nanchi…
54 Kokuuba mba…Ibyo nanchi Abo baji ne amiwa yense.
Amiwa kechi nakonsha kwikala nafunjilo yabaya kyakuuba
mba nakonsha kupwisha bintu byonse ne, bino kikulutu
Nayuka mba Abo baji ne amiwa yense, mu kutolauka kwami,
nanchi Balekaitu bakuzhokoloshe maboko onse, kyakonsha
kundengelatu amiwa kumvwa bulongo.
55 Kyawama, twayai tupane byambo bikwabo bya milombelo
kwi Aye kasa tukyangye kunshikula Kyambo.
56 Pano, TaataWamwiulu, twalanguluka kuubamba ne atweba
tuji pamo nobe baana. Kabiji—kabiji Anweba mwatemwa
kwikala ne atweba, kabiji kupopwela pamo ne atweba. Kabiji
byo tubena kwimupopwela Anweba, kabiji Anweba mwi
tutemwa, kabiji mwitukwata mumaboko Enu, ne kwituntumina
Mupashi Wazhila Wenu, kabiji ne pa kwitulengela atweba
kuyuka mba Anweba mwi mumi kabiji amba Anweba mwi
Shetu, twi musachila bingi Anweba. Pano, lekai Mupashi
Wazhila eye kwi atweba bufuku buno. Temwang’anai umo ne
mukwabo, Nkambo. Tupai mapesho akatataka. Itulwilai kime
kya mapesho alusa pe atweba, Taata. Kechi mutajishe pa bubi
bwetu ne. Bwavula bingi. Nkambo, balekelaitu mambo abo.
Bulubaikotu, Taata, kabiji tusendaitu mu maboko Enu, kabiji—
kabiji bukai misongo yetu, kabiji—kabiji omvwai myeo yetu,
ne kukasulula mipashi yetu, Nkambo, amba twakonsha kwi
mupopwela ne kwi mutakaika Anweba, ikalai nobe baana
babacheche ba bena kunyema na kuzhokoloka nzubo, yukaitu
mbaBataata babena kwitumona. Kiswishai kye, Nkambo.
57 Pano, kafwako muntu nangwa umo wakonsha ku—
kulumbulula Kyambo ne. Twayuka kyokyo. Yoano wamwene
Buuku mu kuboko kwa kilujo kya Aye waikala pajitanda, kabiji
mwiulu kechi mwajingapo muntu nangwa umo ne, nangwa
pantanda, nangwa panshi ya ntanda wajinga wafikilamo
kutola Buuku ne kumushinkula ne, nangwatu kushinkula

atwa tutetesho ne. Kabiji kwaishile Mwanamukoko, ao
waipailwe kufuma ku kintendekesho kya inontanda. Kabiji Aye
wajinga wafikilamo. Kabiji Aye watolele Buuku, ne kukasulula
tutetesho, kabiji ne kushinkula Buuku. AnwebaMwanamukoko,
iyai bufuku buno. Nshinkulai Buuku kwi atweba, Taata, kimye
kyo tubena kupembelela pa Anweba, mambo twikipuzha mwi
Yesumu Jizhina, ayeMwanamukokowaLesa. Amena.
58 Amiwa na salulula, bufuku buno, veeleshi wa Kinembelo
kicheche papo uji na byambo bisatu. Bino patanshi Nasaka
kutanga veeleshi nangwa babiji kufuma mu Yoano Wazhila,
kyapitala kya bu 11 kutatwila pa veeleshi wabu 23.

Yesu waambile kwi aye mba, Kolojenu ukasanguka
jibiji.
Mata waambile kwi aye mba, Nayuka…mba

ukasanguka mu lusanguko lwa mu juba jikapelako.
Yesu wamwambijile mba, Amiwa yami lusanguko,

ne…bumi: pakuuba awa waitabila mwi amiwa,
nangwa afwe, ukamona bumi:
Kabiji yense uji nabumi kabiji waketekela mwi ami

kechi ukafwa ne. Anweba mwikitabila kikyenyi?
Aye waambile kwi aye mba, Ee, Nkambo: Naketekela

mba anweba yenu Kilishitu, Mwaana Lesa, yenka
wasakile kwiya panopantanda.

59 Kabiji namambomutweNakeba kwingijisha byambo bisatu:
Anweba Mwikitabila Kikyenyi?
60 Natangile jishimikila kimye kyapita kunyuma. Naketekela
mba jajinga jishimikila jabubela. Kabiji pepi nobe bonse
bamwingilo, Naketekela, natangile buuku wakwa—wakwa Dr.
Ingraham Aye Mfumu Wa Mu Nzubo Yakwa Davida. Ke buuku
wawama bingi. Kiji, Naketekela mba, walekwa kupulitwa.
Nakonsha kutemwa wapulitwa, pakuuba mba Nakonsha ku
mupana ku bantu.
61 Kabiji momwa, Natangilenga kibaaba kicheche kya pe
Lazalaza, kabiji ponka pe Yesu, ne Maliya, ne Mata, amba,
banyengayaji Lazalaza. Kabiji Natangilenga monka mwa amba
Yesu waikelenga, Nketekela, ne Mata ne Maliya. Bajinga bonse
babiji bansongwakazhi baki Hebelu balamba. Kabiji Lazalaza
wafunjilenga nangwa kufunda kwikala munembeshi ku tempo,
nakulenga makalata a mizhilo ya mapulisiti.
62 Kabiji Yesu wajinga na lumvwang’ano lwa bupopweshi
lwawama bingi, kukijishamo ne Lazalaza. Inge twatanga mu
buuku kimye kyo Aishile ku nzubo yabo, kabiji Mata wajinga
wanemenena pacheche pa kuteleka ku byambo Byanji, bino aye
wanengezhenga kajo ka mulajilo ne kubika tebulu, bino Maliya
waikele ku maulu Anji. Kabiji Yesu waambijile Maliya mba
wasalapo bintu byawama.

63 Kabiji pano, twabujilwe mba Lazalaza ye waletele Yesu
kwi Yoano, mu jishimikila ja buuku wakwa Dr. Ingraham,
kabiji…mu Aye Mfumu Wa Mu Nzubo Yakwa Davida. Nangwa
byonkabyo, akyo kape kechi kyajinga kya kine ne, Amiwa
kechi nayuka ne, bino kwi kipatu kintendekesho, bino Aye
wafwaijilwe kwikala nabo.
64 Pano, tubafundenga awe ubena kwiya, awemulungu wapita,
nangwa byonkabyo, amba Yesu waambile mu Yoano Wazhila
5:19, “Amiwa…Aye Mwaana kechi wakonsha kuba kintu pa
bunke Bwanji ne, pakuuba Aye kyonka kyo amona Bashanji
kasa booba: ne Mwaana kyokyo obapo nanji. Ba Taata bingila
kabiji ne Mwaana nanji wingila monka.” Mwamona? “Kyonka
kyo Amona Bashanji kasa booba.”
65 Nanchi pakuuba mba aje jikale jishimikila jafwainwa, aye
Taata, Lesa, wafwaijilwe kwamba ku Mwaana Wanji, Yesu, ne
kwamba mba, “Mulunda nobe, Lazalaza, ubena kufwa, bino
kikobiwa ku buwame, nanchi Obewa fumapo pa nzubo. Yanga
kwalepa, mambo bakakwipuzha Obewa amba umulombelele,
nangwa, ku mukosesha, kabiji—kabiji Amiwa kechi nakeba mba
Obewa ube kyokyo ne.” Inge mwamona jishimikila byo tubena
kuya kulutwe, kibena kumwekamba abo bo bukine bwa kyokyo.
Nanchi, Yesu, kwakubula ne kusopesha nangwa kiji kyonse ne,
wafuminepo pa nzubo ne kuya kungi, kechi wabwelele abwa
bufuku ne. Kabiji Aye waile ku mizhi ikwabo. Kabiji ponkapotu
Yesu byo afuminepo pa nzubo, nemakatazho atwela.
66 Kabiji umvwe Yesu wafuma pa nzubo yobe, lukatazho
luji mujishinda. Bino vulukai mba, inge Aye wafumatu pa
nzubo yenu, lukatazho luji mujishinda. Inge mwatwela mu
bije bya bisangajimbwe ne byosetu ke bingile mu kipwilo
kyenu bulongotu, nobe silinda sikisitiini mukatampe wakwa
Rickenbacker, kabiji mwafumyamo ne Yesu mu kyokyo, inge
Yesu wafuma mu kipwilo kyenu, lukatazho luji mujishinda. Ee,
mwane, inge Yesu wafuma mu dinominesheni, kyakuuuba mba
Aye mwamubika kulubaji lungi ne kwamba mba, “Kyawama,
bino twaketekela mba abye bintu kechi bijitu bulongo ne,” kabiji
anweba mwaubilamo kintu kingi, lukatazho luji mujishinda.
Anweba vulukaitu kyokyo.
67 Kyavulula jishimikila jakwa Nkambo Yesu, jiji mu Buuku
wa Luka. Anweba mwayuka mba Aye byoajinga nsongwalume
wa myaka twelufu, Banji bantu Bamutwajile, byo kyajing kisho
kyabo kya pamwaka, kuya ku kijilo kya Pentenkositi. Kabiji
byo akijinga mu muzhi wa Yelusalema ku kijilo kabiji bajinga
na kimye kyawama, twatana mu Baibolo, amba bayile moba
asatu kwakubula Aye ne. Kabiji abo balangulukile mba kape,
abo bekisendeletu, mba Yesu uji na balunda nabo. Pano, atweba
kechi twakonsha kuuba kyokyo ne. Kimye kyo bapichilemo mu
balunda nabo na kumukeba, Aye kechi wajingapo ne.

68 Kabiji kechi twakonsha kwikisenda, mambotu akuuba mba
twi ba Methodist, Baptist, Presbyterian, Pentekositi, kabiji
ne kotwafuma ne bashakulu betu bajinga balwitabilo bingi,
twikisendatu mba, kyawama, kijitu bulongo, Yesu uji ne
atweba. Kuuba twauba kyokyo ne. Twafwainwa kwikalatu kasa
twakwatakana Nanji pajuba pajuba kabiji pa mineti yense. Oo,
Natemwa kyokyo.
69 Amiwa mbena kukeba byoaji Lesa pakino kimye. Byajinga
na basemi bami, byajinga na bashakulu bami, byawamatu, bino
(Byo bajinga nabyo byawama.) Naketekela mba tubena kuya
palutwe.
70 Twayai tumoneAye byoaji leelo. Amiwakechimbena kukeba
kutala panyuma na kumona bya ubile Mr. Moody ne, mambo
atweba tuji palutwe kukila Mr. Moody. Lukatazho lwa bipwilo
byetu: tutala panyuma ne kwamba mba, “Kyawama, twayai
tumone byaambile Mr. John Wesley, ne byobya byaambile
bakwabo.” Ao oene mambo sayaasi kyo yaila palutwe kukila,
kukila bupopweshi byo buji.
71 Kuno myaka yapita bitota bisatu, sayaatisiti mwina France
washiniikishe amba inge wakonsha kunyema lubilo lwabaya
bingi luji pa sate-faivi mailoshi awala umo, kinemenezhi kya
ntanda kyakonsha kukutumbula kufuma pa ntanda. Anweba
mwaketekela mba sayaasi wakonsha kutazha kyokya leelo nyi?
Babena kuya pa awala umo naitiini aduleendi kabiji kasa
bakiyatu. Abo bakiyatu kulutwe, kasa batalatu kulutwe. Bino
atweba tubena kukebatu kutala kunyuma na kumona byaambile
Moody; Sankey waambile mba; Finney waambile mba; Knox,
Calvin; bamo ba mubaabo. Byo baambile byajingatu bulongo.
Abya byajinga bya munkulo yabo, pakuuba atweba tubena
kuyatu kulutwe.
72 Ba nkambo babalume baendelenga mu kikochikala. Amiwa
mbena kwendesha Ford V8. Mwanami ukatumbuka mu ndeke
ya jeti. Kokuuba mba tubena kuyatu kulutwe. Abyo bupopweshi
byobyo bwafwainwa kwikala. Ako Kwiya kwa Nkambo kujitu
pepi. Kipwilo kyafwainwa kwindelanga mu bulume bwakyo.
Sayaasi wakonsha kukajila kuya peulu peene kabiji kwa
pona panshi, pakuuba atweba tuji na mitanchi yakibulwa
kukwatwako, ao yakibula kukwatwako, ya bulume, ibula
kupela, yakwa Lesa, ayo yo twafwainwa kwendelangamo.
Tubena kwikala ma milyoni mailoshi mu jishuko jetu bufuku
buno, a mashuko a Benakilishitu mwakumwena lusekelo.
Amiwa ne umvwina buvu amiwa mwine inge Natala kukwe
ne kumona bipamo, ne misongo, kabiji ne makatazho abena
kumweka pa kyonka kino kimye. Kipwilo kyetu kyafwainwa
kwendangamumukwakwa, na kubuka bikola, kubusha bafu, na
kupangamo bandemona, na kuuba biyukilo ne byakukumya, na
kulengela ntanda yonse iyuke mba Yesu Kilishitu mumi. Abyo
byo twafwainwa kubanga.

73 Kika, mwamba mba, “Mr. Moody kechi…” Mr. Moody
kechi waikelenga mu jino juba ne. Abyo ibyo. Tubena kwikala
mu kimye kya Kwiya kwa Nkambo. Kabiji twikisenda amba Aye
wajingatuwamu balongo betu. Bino juba jikwabowa kupachika
byo a pachikile Mr. Graham, twatana kuuba mba Aye kechi
wajinga wa mubalongo betu ne.
74 Kwepi ko bamutaine Aye? Kwepi ko—ko bamutaine Yesu?
Ponkatu po Bamushile. Kwepi Aye ko bamutaine? Pa kimye kya
kijilo kya Pentekositi. Kwepi kotumusha Yesu, kwepi kipwilo?
Pa kijilo kya Pentekositi. Umvwe twafumako ku bulume bwa
Pentekosito wakala kabiji ne kijilo kya Pentekositi, tufumako
kwi Yesu. Abyo kine ibyo, mulunda. Tubea kwikala mumashuko
etu. Ee, mwane.
75 Bamushiile Aye pa kijilo kya Pentekositi, kabiji kuji
kifulo kimo akyo ba Methodist, Baptist, Presbyterian, kabiji
ne ba Pentekosito inge bakonsha kumutana Aye, kanatu
kubwela ponka po Mwamushiile. Kwepi kuji lusekelo lwa
Nkambo? Kwepi kuji bulume bwa Nkambo? Kipwilo kipuzha
buleelo, “Kika—kika kyamwekele ku Lesa wajishimikila?” Aye
wapembejilenga bantu Banji bamwite Aye pakyokya kifulo.
Bino aye…
76 Atweba kuuba twikyuba kupichila mu madinominesheni ne.
Atweba kechi twakonsha kwikyuba na saikoloji ne. Atweba
kuuba twikyuba na nsamushi ne, nangwa atweba kuuba
twikyuba na kufunda ne. Twi abanye atweba bene nabene,
kwiabanyapo atweba bene nabene. Atwe kechi twa abenamo
ne. Atweba twi muntu umo kine mwi Kilishitu Yesu. Atweba
bonse twi umo mwi Kilishitu, kabiji ma dinominesheni etu
kechi akekyube ne. Nangwa bawametu byepi, kechi bakekyuba
ne. Kufunda kwetu bo bukikizhi bukatampe Mamboawama bo
aikala nabo, ke kufunda.
77 Kyo tubena kukeba kechi ke kufunda ne. Tubena kukeba
bulume ne kumwesha Mupashi Wazhila kubwela mu kipwilo
pakuuba mba bulume bumwekanyike. Yesu kechi waambile
mba, “Yainga pa ntanda ponse na—na kufunjisha.” Aye kechi
waambile mba, “Yainga panopantanda ne kuuba…” Aye
waambile mba, “Yainga panopantanda ponse na kusapwila
Mamboawama.” Kabiji Mamboawama ke kumwesha bulume
bwa Mupashi Wazhila, lo lusanguko. Atweba twapelelelatu na
mailoshi mamilyoni akufika po twafwainwa kufika. Twayai
twende kuya kulutwe. Twayai tubwele kunyuma konka Aye
kotwamushile pa kijilo kya Pentekositi.
78 Yesuwaambile mba, mu Yoano, Naketekela, kyapitala kyabu
15, Waambile mba, “Amiwa ne Kinchi; anweba mwi misapi.”
Kyawama pano, inge akya Kinchi kyasapula musapi mutanshi,
kabiji kufuma mo muyewa musapi kwanembwa Buuku wa
Byubilo, musapi mukwabo wa bubiji ukalenga Buuku mukwabo

wa Byubilo. Musapi wa busatu ukalenga Buuku mukwabo wa
Byubilo. Kabiji musapi yense ulupuka kufuma ku kyokyaKinchi
ukekalatu pamo nobe byonka byajingamusapimutanshi.

79 Bino, mwakonsha kusokakanyamo, twayuka kyokyo. Amiwa
na monapo binchi bya bipangwa bikala na bipangwa pepi nobe
eiti byapusanapusana byapangako. Amiwa namonapo kinchi
kya ma olingi kyapanga magelepu ne malemoni, kabiji ne byonse
kasa byapanga konka, nangwa byonkabyo be bisokakenyemotu.

80 Alo lolukatazho mubuleelo. Twasokakanyamo milanguluko
yetu, twasokakanyamo madinominesheni, pakuuba inge akya
kinchi kyasapuka kikwabo kinchi kya kipangwa, akyo kine,
kikekalatu nobe biine bitanshi byasapukileko. Aleluya! Oo,
kipwilo kikamvwangwa pamo, bino tubena kukeba bulume bwa
kinchi kine kitanshi. Tubena kukeba Mupashi Wazhila, bulume
bwa lusanguko bwa kwa Yesu Kilishitu. Abyo Aye byobyo
etubujile mba tube.

81 “Amiwa ne Kinchi, anweba mwi misapi.” Inge kinchi kya
magelepu kyasapuka, kabiji kileta magelepu avula afituluka,
kinchi kikwabo kikalondelapo kusapuka kipanga magelepu
afituluka avula bingi. Inge Kinchi kitanshi kyamenene, kabiji
baponejilwe na Mupashi Wazhila, kabiji baubile byakukumya
byavula bingi, ne biyukilo, kabiji babikileko katetesho ka
lushimuno lwabo ku ntanda…Ne bavulatu ba mwiabo na
lushimuno lwabo, abo, na mashi abo, lushimuno lwabo
lwa bikilwepo na katetesho. Bapichile mu makatazho avula
bingi ne bintu byonse pakuuba mba balete Mamboawama.
Ba yajile; ba puminwe; ba manyikilwe. “Bushe twafwainwa
kusendwa kuya ku muzhi Mwiulu, pa mwanya wamaluba
kwakubulwa lukatazho ne, bino bakwabo balwile pakuuba mba
batambule kilambu, kabiji bapichile mu tulunga twa mashi?”
Twaketekela kuba kika? “Nafwainwa kulwa inge Nakonsha
kuswana bufumu. Mvuzhai kushipa kwami, Nkambo.” Kyakine.
Tubena kukeba…

82 Atweba kechi tubena kukeba dinomineshimupya ne. Atweba
kechi tubena kukeba kishimikwa kipya kya kipwilo ne. Kyo
tubena kukeba leelo ke musango-wakala wa mungye, jiulu-
jalubemba, kusangululwa kwa Kipetekosito kwa konauna-bubi,
ako kwasemekelwe pa Pentekositi kabiji kwabwela mu kipwilo
jibiji, bulume bwa Mupashi Wazhila jibiji, mu kuleta Yesu
pa kifulo.

83 Aye Lesa wajishimikila kimye kyonse wimana pakifulo mu
bimye bya katazha. Tubena kwi kikeba. Alo lo lukatazho na
kipwilo kyetu leelo. Tubena kuya palepesha kunyuma. Tubena
kuponena mu mafwasho a muntanda. Kabiji bitendebitende,
mwaka pa mwaka, kitatula kufwa bitende kabiji kyapumba
ne kuuma.

84 Ke kimye kya kufumyamo bintu bimo katatakatu. Lesa
ukekichibako ne kwikibwezha kine nobe byonka byo Naimana
muno mu pulupiti. Lesa ukamuchibako ne ku mubwezha
pakuuba mba apange bipangwa. Aye ukachibako mingilo ya
pantanda mukachi kakyo juba jimo. Ke kyabuvu, jishinda
kipwilomo kisendela bintumu jizhina ja bupopweshi.
85 Kabiji twatana kuuba mba, Yesu byo aile, lufu lwatwelele.
Inge Yesu wafumamo mu kipwilo kyetu, bulume bwa Mupashi
Wazhila bwafuma mu kipwilo kyetu, kitatula ne kuzhimang’ana
ne—ne kufwa. Kabiji umvwe papitapo kimye kechi kuji
kishalako ne. Pano, Yesu byo afuminepo, lufu lwaishile. Oo,
kyajinga kimye kya bulanda bingi.
86 Kabiji monai, bapitang’ene kuzhokoloka, kabiji batumenye
na kukeba Yesu, bino Aye kechi waishile ne. Batumenyeko kwi
Aye ne jikwabo, kabiji kechi Waishile ne, bino Aye wayukile
byo Akengila. Aye wayuka bufuku buno, byo Akooba. Kechi
kyataika kwi Aye: Aye wayuka bingi bulongo byo Akooba. Aye
ukasangula bantu, monka mo Naimena muno pulupiti. Aye
ukemanya bantu ba kutela pa Jizhina Janji kufuma mu kisemi
kya Bagetila. Aye ukekyuba.
87 Ke kimye kya Bayudeya pa kyonka kino kimye, kabiji kya
Bagetila kibena kuya na kupwa, mambo batwajijilatu. Babena
kukana Kilishitu; babena kukana biyukilo byabo; babena
kukana kintu kyonse kiji kya bulesa, kabiji ne kwikitela mba ke
kyakuyukamilanguluko bantu nangwa bulume bwa kwa diabola
ne kuuba…Babena kunena mwenga Mupashi Wazhila kabiji ne
kwikana abo bene kufuma kwi Lesa. Kabiji Lesa ukasendako
bacheche, mu kimye kicheche, kabiji ne kwikibuusha kwikala ke
Kipwilo kya bulume, kabiji ne kubwezhaMupashi ku Bayudeya,
ne kutwala Kipwilo kya Bagetila ku nzubo. Kine ibyo. Aye
ubena kulengwa ponkapano. Kyawama, tuji ku kimye kya
kumpelo, pepitu.
88 Yesu, Aye wayukile. Kabiji pa kupitapo ka kimye Aye
waambilemba, “Mulunda netu Lazalazawalalamutulo.”
89 Kika, banababwanga balangulukile mba ubena
kukokolokatu pacheche. Aye waambile mba, “Kyawama, inge
aye walala, ubena kuuba bingi bulongo.”
90 Kyawama, Aye waambile monka Mwanji…byambo byabo,
pakuuba mba bakonsha kumvwa, ne kwamba mba, “Aye wafwa,
kabiji na mambo a anweba Amiwa nasekela kechi Najingako
ne.” Mwamona? “Namambo a anweba, Amiwa nasekela kechi
Najingako ne.” Mambo inge Bamwipwizhenga kuuba—kuuba
mba a mubuke, bino Aye wayukile mba kechi Wakonsha
kwikyuba ne, mambo kimwesho kechi kyakimwekele ne…
pakupita oa moba foolo Aye wayukile mba kyo kimye Bashanji
kyo Bamubujiilemo. Kyajinga kyawama bingi; Aye waambile
ku kilende mba, “Taata, Amiwa nemusachila Anweba, Anweba

mwaumvwa kala, bino Amiwa ne kyambatu mambo ababo
babena kupembelela.” Mwamona? Aye wayukijile jimo byo
Akooba. Ayewaambilemba, “Amiwa nsakuya na kumubusha.”

91 Pano, Nakonsha kulanguluka amba aya nzubo yajinga
abenamo. Waletanga kajo waya, kyabulanda. Oo, ke kintu
kyawama umvwe uji na pa nzubo paji bulanda nangwamuchima
uji na bulanda, kabiji ponkapotu ne Yesu wamweka, kechi
ibyo nyi? Nalanguluka kukumanya Mata, inetu wamucheche
walambawamvwala kitambala kifita kumeso anji, kabijiMaliya
wamucheche, kabiji ne abo kasa bekwata abo bene, kasa baamba
mba, “Kika kyo tusakuuba? Bataata ne Bamaama baya, kabiji
ne mulongo wetu wawama…Pano, twasha kipwilo, kabiji
betubika pangye ya lumvwang’ano lwa lwabo, kabiji twalupuka
amba tulondele Yesu waku Nazala. Kabiji Aye waya witusha,
kuntu kumo.”

92 Amiwa mbena kumvwa umo kajimbulushi waiya ke aambe
mba, “Oo, awa Lubuko lwa Bulesa ujipi, awa Ngauzhi mwina
Galileya? Uji kwepi Aye pa kino kimye? Monai, ponka pa
kimye Aye po afwainwa kubapo kintu kimo, Aye waya.” Byo
kiji. Monai, Lesa watemwa kuuba kyokyo, pakuuba mba aleke
bantu, kubatu, lekai bantu bamweshe byo baji, ee, kwibesekatu
kumona musango wabo ye bajimo. Aye wibapa mapesho. Aye
umweka, wimwesha Ayemwine, wilumbulula Ayemwine ku
bantu, pakuuba mba amone ng’anyi ngubilo yobasakuba, ku
monatu byo basakuuba pa kikye.

93 Pano, twatana mba, pa kupitapo tu—tu moba tucheche,
moba foolo, kamulanda Lazalaza wafwile. Bamuzhikile ne
kumuzhika. Juba ja bubiji, juba ja busatu, juba ja bufoolo…
Bino, uji yense wayuka mba kubola kwiya pa kupitapo moba
asatu: mona waponena ne pa kilungi, kitanshitu. Kabiji kubola
po kwiya; mizambo yatatula ne kuja mubiji. Bamuzhikile
mu mushiji, ne kubikako jibwe jikatampe peulu ya kibwe
monka mo bamubikile. Kabiji pa kupitapo kimye kicheche,
bansongwakazhi bakyanyike bailenga ku kilende na kufukama
kabiji ke bajile.

94 Kabiji pa kupitapo kimye, sawakya wa umvwanyikile
mba, “Yesu waiya. Twamumona kasa Abena kuzhokoloka mu
muzhi.” Oo, awa Mata wa mucheche, ao wajinga bingi, byo
kyamwekele, wajinga wakatende, washiniikishe musango wanji
ye ajimo. Pano aye ke eye. Kasa eya mu jishinda, ne kunyema
lubilo na kumukeba. Nakonsha kumvwa bamo mujishinda kasa
baamba mba, “Kyawama, Naketekela pano washininwa, amba
bupopweshi bwenu bwabubela.” Aye wibasujiletu kasa aya
kulutwe, wapitaila kusha bonse bakajimbulushi. Aye wailetu
kulutwe poso byo Amumwene, kapepo kasa aikala pachipukila
mukwakwa.

95 Pano, kyamwekele nobe, wafwaijilwe kuuba…wajinga
na sambu ya Kumulengulula ne—ne ku Mwambila byatama.
Kika, aye kechi wanyemejile pa kwamba mba, “Ngimonai
kuno, ngimonai kuno, Anweba. Anweba mwafwainwa kwikala
Ngauzhi, Muntu wa kwa Lesa. Kika kyo Mwabujile kwiya
kimye kyo Twimwichile? Kika, yetu bakusekwa mu uno muzhi
pano. Atweba twafumine mu kipwilo kyetu kuuba mba twi
mulondele Anweba.” Kyamwekele nobe wajinga na sambu.
Bino mwayukatu, nobe byonka byo Nasapwijilepo pa, Aye
Mwanamukoko Ne Nkunda, inge twi mukoko, mukoko utaya
sambu yanji yonse yo ajinayo. Kine byo kiji. Aye kafwako kyo
ajinakyo ne kanatu booya, nanchi wafwainwa kwi itaya. Kabiji
wafwainwa kutaya sambu yo uji nayo pakuuba mba wingijile
Lesa. Abyo kine ibyo.
96 Amiwa na londejilenga banabakazhi na mambo amvwajilo
yabo yabibye bya kumvwala byakala bicheche, mwayukatu,
kabiji baambile mba, “Kyawama, atweba—atweba twi bena
America. Twafwainwa kuba kyonse kyo tukeba.”
97 Naambile mba, “Abyo kine ibyo, pakuuba inge wi
mwanamukoko, upana sambu yobe.” Kupepa fwaka kabiji ne
kuuba bintu bikwabo byamusango yeo, akyo kyo kintu kyakila
mukutama kyakonsha kuubamwanamukazhi. Abyo kine ibyo.
98 Inetu umo waambile kwi amiwa, kechi kala kene ne, kasa
amba kwi amiwa, waambile mba, “Bino, Mulongo Branham,
kechi balengapomusangomukwabowa bya kumvwala ne.”
99 Naambile mba, “Bino babena kukilenga mashinyi
akutungilako ne kupotesha bipe. Kechi pajipo mwakunyemena
nangwa pachechetu ne.” Abyo kine ibyo.
100 Vulukai, juba jimo, wafwainwa kwikala wakishika ku
mulume obe, bino ukakumbula namambo abukende pa
kyokyo, byo kijitu kine: “Yense utala pa mwanamukazhi na
kumukumbwa, walenga kala mambo a bukende mu muchima
wanji.”
101 Kika kyakatazha na banabakazhi baki Pentekosito buleelo,
kyo mbena kukumya Amiwa. Byepi byo mwafuma ku ndonda
ya kala ya kuchibakanya. Byepi bainenu byo baikalanga na
suki yalepa, kabiji leelo banabakazhi ba ki Pentekositi ba
peta nobe jibumba ja Kijilo kya Bupopweshi, ne kutenda
suki, kabiji ne kumvwala kaputula kakala kakacheche byobya,
kijitu nobe bonse bamujoja jishinda…balupuka pangye na
kukupa nsono mu lubaza mu kimye kya mabaanga, kimye
kyo bendelamo banabalume, mwavuluka, banabakazhi, amba
anweba mu kazhatwa mambo a bukende na banabalume?
Anweba mwimwesha anweba bene kwi abo na mambo akyokyo.
Ke mupashi watama uji pa kipwilo ne pa bantu, kabiji abo kechi
be kiyuka ne. Bampofuka kabiji ne kwikiyukatu ne. Ke bukine.

102 Kapepo anweba mwakonsha kwamba mba Amiwa kechi
njina sambu ya kwamba kyokyo nobe musapwishi ne. Kyawama,
Na—Nafwainwa kwamba kulondela lutangijilo lwa Mupashi
Wazhila; byo byonka byo Nakonsha kwamba. Anweba…Inge
ne mukumanya pa kimye kya buchibishi bwamambo, nanchi
mashi enu kechi a kakebelwa ku maboko ami ne. Mfumai
pa kifulo kyonse kyamweka nobe kya kwa Satana. Ikalai
kwalepa na kyokyo. Mfumaiko ku kyokyo. Amiwa kechi na
sakamana ne baanga bakaya matelevizhonyi…Anweba kechi
muji, muno, sendwe ukaya bya matalevizhonyi ne; anweba mwi
banababakazhi ba kwa Lesa.
103 Nasapwijile mu kipwilo kyakwa kafunga lukeelo lumo, pa
muzha wakala, kimye kyo bapoteshanga bazha kimye kya kala.
Kabiji baiyanga na kwibapota pa kusulwisha. Kabiji bantu
bajinga, bajijilenga, ne mabingo, mambo ntanda yabo; kechi
bakabwelako jibiji ne. Kabiji beba puminenga bikote. Kabiji be
bapotelengatu nobe byonka byo wakonsha kupota motoka, na
kintu kiji kyonse, mitengo, ne kwibapotesha bantu.
104 Kabiji juba jimo, wakupota waishile, musulu, mu kikatampe
kintende-…bujimi bwa bijimwa bukatampe, byonkabyo. Kabiji
ayewaambilemba, “Baanga bazha bo uji nabo bakupotesha?”
105 Waambile mba, “Kyawama, Amiwa njina bamo ba
kupipuzhanya.” Baesekele kukeba bonka babaya. Kwibatwala
bamaama, bataata…Inge mwanamukazhi ye asongwele
wajinga mwanamukazhi wakokelela pacheche, basenda
banabalume baji na bututulu bwa mubiji ne kumvwangakanya
nkunwa…nobe bambili ne banyama. Kechi kyajinga
bulongo ne. Lesa walengele muntu. Muntu walenga bazha.
Kutatwilapotu kechi kiji bulongo, nangwa pacheche ne. Lesa
wafukwile mba muntu uji yense ekale muzha ne. Ine, mwane.
Kabiji ine…Monai kyamwekele.
106 Nanchi pakachi ka byobyo byonse, awe mulunda waambile
mba, “Kyawama, Nakeba kupotapo bamo…” Aye wamwene
umo mulunda mwanyike kokwa. Aye kechi bamupuminenga
ne. Mubanga wanji wajingatu peulu, mutwe peulu, nobe
mwanamulume wakine, kasa abena kwendauka. Kabiji awa
musuluwaambilemba, “Amiwa nakeba kupota yewa.”
107 Ayewaambilemba, “Bino aye kechi walupoto ne.”
108 Aye waambile mba, “Kyawama, kika?” Waambile mba, “Ye
kapitawa nyi?”
109 Aye waambile mba, “Ine, aye muzha.”
110 “Kyawama,” waambile mba, “kika? Bushe mu mujisha
bulongo kukila bakwabo bonse nyi?”
111 Aye waambile mba, “Ine. Aye ujilatu pamo mwakujila na
bakwabo bonse. Aye ke muzhatu.”

112 waambile mba, “Kika kyamulengela kwikala wapusanako
na bakwabo bonse?”

113 Kabiji mukulumpe waambile mba, “Neamiwa na
kuminyenga pa kimye kyabaya, pakuuba juba jimo Nataine
kine kintu. Akwa kumuzhi kwabo, bashanji ke bamfumu ba
mukoka umo. Kabiji nangwa aye uji kubwenyi kwalepa kufuma
kumuzhi, aye wakiyukatu mba ukiji mwaana wa mfumu kabiji
uba byubilo biji byonkabya.” Inge akya…Inge ngikazhi mwina
Africa wakonsha kuvuluka mba bashanji bamfumu, kabiji
kuno ke mwenyi mu kyaalo kya bwenyi wakonsha kuyuka
mba kubushiya bwa kalunga aye mwaana mfumu, banabakazhi
bafwainwa ne banabalume kuuba byubilo abo bene bya baana
babalume ne babakazhi bakwa Lesa? Kuuba byubilo biji byobyo.
Kyakine. Ubai anweba bene; iomvwai anweba bene kabiji ne
kuuba byubilo nobe baana babalume ne babakazhi ba kwa Lesa.
Kechi kyakukumya ne, ke musangomukatampe.

114 Pano potuji. Oo, Mata wamucheche, waishile kasa abena
kunyema. Aye kyamwekele nobe wajinga na—na kimo kya
kumwambilapo Aye. “Kika Anweba kyo mwabujiile kwiya
ku mulongo wami? Monai kyo twimubila Anweba, kabiji
Anweba mwitulekelesha.” Kyawama, inge waambile kyokyo,
jishimikila inge kechi japwile byo kyaubilwe ne. Ine, mwane.
Kijitu jishinda jo wishilamo ku kyabupe kya Bulesa kya kwa
Lesa. Inge Lesa watuma kya bupe, wafwainwa kufwenya
kwipi mujishinda jaitabilwa. Inge waketekela mba wakonsha
kufumyako kintu kwi akyo, wafwainwa kufwenya kwipi
mujishinda jaitabilwa. Kabiji Mata wayukile kyokyo. Aye kape
watangile pa mwanamukazhi mwina Shunema ne mwananji.
Kabiji aye…Inge awa mwanamukazhi mwina Shunema
wayukile mba Lesa wajinga mwi Elaija, pano ibyepi Aye mwi
Yesu? Kine.

115 Nanchi, waile na ngishilo ya itabilwa. Aye wanyemene
ne kuponena panshi ku maulu Anji. Amiwa natemwa
kyokyo! Waponene panshi ku muulu Anji ne kwamba mba,
“Nkambo…” Ako ko kutelwa Kwanji kwaitabilwa. Abyo Aye
byobyo ajinga. Aye wajinga Nkambo yanji. “Nkambo, inge
Anwebamwajinga kuno,mulongowami inge kechiwafwa ne.”

116 Oo, ami! Oo, Nakonsha kulanguluka kumona muchima
Wanji mukatampe byo Atajile pa yewa mwanamukazhi
wawama, mipolo ke ikukuluke pa mabuta anji. Waambile mba,
“Nkambo, inge Anweba mwajinga kuno, mulongo wami inge
kechi wafwane.” Monai kyo Aambile. “Bino nangwa ponkapano,
Nkambo, nangwatu wafwa, nangwatu mizambo ibena kwenda
mu mubiji wanji, ne panotu, Nkambo, kyonse Anweba kyo
mwakonsha kwipuzha Lesa, Lesa wakonsha kwikipana kwi
Anweba.”

117 Oo, akyo kyo kyafyamika. Anweba mwakonsha kwamba
mba, “Amiwa napitang’ana mu kipatela kyonse. Badokotala
baamba mba Amiwa mbena kufwa, bino ne kino kimye,
Nkambo…Amiwa nalemana na kikola kivimbisha maulu;
Amiwa kechi nakonsha kwenda ne, bino ne pano,Nkambo…”
118 Awa mwaana wamucheche wajinga na mutwe wayujile
meema ao wabaya bingi bufuku bwapita. Kechi pajipo nangwa
kimo kyo wakonsha kuuba ne. Kyailenga na kubaya kabiji ne
kulala mutwe wanji mucheche ne kufwa, “Bino ne panotu,
Nkambo…” Aye ukijitu Lesa umo. Aye ukijitu Nkambo umo.
“Ne panotu, Nkambo…”Kabiji Aye waikala ku kilujo kya Lesa
Wabulume bonse, kasa abena kusashijila pa bibye bintu byo
tubena kwambamba Aye witubila atweba.
119 Pano, Naumvwa bingi bupopweshi. Kine naumvwa. Anweba
musankutela mba uba kyongo kyazhila angwa byonkabyo,
nanchi anweba mwafwainwa ne pano kutatulako, kabiji ne
kwikipwisha.
120 Nanchi, ee, mwane, “Ne panotu, Nkambo, kyonsetu Anweba
kyomwakonsha kwipuzhaLesa, Lesawakonsha kwikyuba.”
121 “Ipuzhai Bataata kiji kyonse mu Jizhina Jami, Amiwa ke
kyuba,” Yesu byo aambile.
122 “Ne panotu, Nkambo, kyonse Anweba kyo mwakonsha
kwipuzha, Lesa usakwimupakyo Anweba.” Oo, akyo
kyafwaijilwe kwalulamuchimaWanji mukatampe.
123 Ayewaambilemba, “Mulongo obe ukekala na bumi jibiji.”
124 Aye waambile mba, “Ee, Nkambo. Ukekala na bumi.
Wajinga nsongwalume wawama. Aye ukasanguka mu kimye
kyalusanguko lwa bonse mu juba jikapelako.” Abo Bayudeya
baketekejile mu lusanguko lwa bonse. “Aye ukasanguka mu
kimye kya lusanguko lwamumoba akupelo.”
125 Mumonai Aye. Aye wapwizhizhe pamo bumuntu Bwanji
bucheche. Waambile mba, “Amiwa ne Lusanguko ne Bumi.” Oo,
ami. Kechi kwajingapo muntu wakonsheshe kwamba byobyo
kunyuma ne. Kechi kukekalapo umo kulutwe ne, wakonsha kwi
kyamba. Aye ye Yenkatu wakonsha kwikyamba. “Amiwa ne
Lusanguko ne Bumi,” Nkambo byo aamba. “Aye waitabila mwi
Ami, nangwatu wafwile, byonkabyo ukekala na bumi. Kabiji
yense uji nabumi kabiji waketekela mwi Ami kechi ukafwa ne.
Anweba mwikitabila kikyenyi?”
126 Aye waambile mba, “Ee, Nkambo.” Oo, aye wayukile mba
kintu kimo kisakumweka. Kyafwainwa kubiwa.
127 Inge lwitabilo lwafuma mu muchima wa bukishika
lwakumanya Lesa, abyo bisokakanatu pamo byobya. Kintu
kimo kyafwainwa kubiwa. Amiwa nanunusha jije jibumba
bufuku buno, mu Jizhina ja Yesu Kilishitu, lekai lwitabilo
lwenu lunungakane na Lesa byobya, mu kimyetu kicheche

twakonsha kwikala na Pentekositi mukwabo. Kwakonsha
kutapa kusangululwa mu uno tauni, kechi kwakonsha kwikala
bakapokola bavula mu kino kyaalo bakumukanya ne. Abyo
ibyo. Kukekala kusangululwa kwa kine. “Ne ponkapano,
Nkambo…”
128 “Kyawama, Nkambo, twafumamo mu kikye; twauba
kikye, kabiji twauba kyokya.” Amiwa kechi natako muchima
ku kyowauba ne, “Ne ponkapano, Nkambo…” Aye ubena
kupembelela obewa Kumwita. Aye…“Anweba mwikitabila
kikyenyi?” Kine. Ee, mwane. “Ne ponkapano, kyonse Anweba
kyo mwakonsha ku Mwipuzha…”
129 “Kwepi ko mwamulajika?” Pano, Aye keaye konka ku
kilende. Ayewajingamuntuwafikilamo kujila; AyewajingaLesa
wafikilamo wakonsha kusangula bafwa.
130 Kuno kimye kyapita kunyuma, mwanamukazhi umo
walamata kumusango umowa bantu…Amiwa kechi ne kyalula
ke kyubilo namambo a madinominesheni ne. Pakuuba awe
mwanamukazhi…Abo kechi baketekela mba Yesu wajinga
Bulesa ne. Baambilenga mba Aye wajingatu ngauzhi. Bino,
Aye wajinga…Inge Wajingatu ngauzhi, atweba bonse tujitu
mu bubi. Aye wajinga nangwa Lesa, kechi wajinga mushi yakwa
Lesa ne, nangwamujimbijimbimukatampe ukyangye kwikalapo
pantanda ne. Abyo ibyo. Aye wajinga wakila pa bumuntu. Aye
waambile mba, “Aye kechi wajinga wa Bulesa ne.”
131 Muji byavula bingi mu mambo awama a kisangajimbwe
leelo; kasa bamubika Yesu Kilishitu kwikala ngauzhi. Kika, Aye
wajinga Lesa wa bangauzhi. Kine Aye byoajinga.
132 Aye waambile mba, “Amiwa nakonsha kwikishinikisha kwi
anweba na yekaBaibolowenu amba, ‘Ayewajingatumuntu.’”
133 Amiwa naambile mba, “Anwebamwikyuba.”
134 Kabiji aye waambile mba, “Kimye Aye kyoaile ku kilende
kya kwa Lazalaza, byaambile Baibolo, ‘Wajijile ne mipolo.’ Aye
wafwaijilwe bumuntu inge ne Aye nge kechi wajijile ne.”
135 Naambile mba, “Inetu, akyo kyo Kinembelo kyobe?” Amiwa
kechi natazha mu kuuba mba myendeleko pa kwamba kikye ne,
bino Amiwambena kwimubuula byoNamubujile.
136 Aye waambile mba, “Byo kiji.”
137 Naambile mba, “Ayo ng’ambilo yakoka kukila masuku
alengwa kufuma ku kivule kya zoolo wafwa nazala.” Naambile
mba, “Kyawama, anweba—anweba kechi mujipo na kintu kimo
kya kwimanapo ne.”
138 Aye waambile mba, “Kika, Wajijile ne mipolo. Akyo
kyamwesheshe mbaWajinga wa bumuntu.”
139 Naambile mba, “Aye wajinga byonse bibiji ufwa ne ubula
kufwa. Aye wajinga Lesa mumubiji.”

140 Ayewaambile mba, “Oo, kechi muji maana ne!”

141 Naambile mba, “Aye waile ku kilende kasa abena kujila.
Akyo kyabukine, bino Aye byo etanyikile mu bucheche
Bwanji…” Aye Baibolo waamba mba, “Kechi wajingapo
na musango wawama nangwa na buuya bwakuuba mba
tumutajishe Aye ne; Aye kechi wajingapo na buuya bwa
kumukomokela ne.” Pakuuba byo Abwezhezhe mupashi
kunyuma ne kwamba mba, “Lazalaza, lupuka,” kabiji muntu
wafwa papita moba foolo ne kubola wabola mu kilende,
walupukilemo. Awa wajinga wakila pa bumuntu. Mweshaiko
muntu wakonsha kwi kyuba. Kyajinga kika? Bubole bwayukile
Nkambo yabo. Bumi bwayukile Mulenga bwabo. Kintu kimo
kyamwekele. Aye waambile ne muntu wajinga wafwa kabiji
wajinga mu kilende pa moba foolo, wasangukile jibiji, ne
kwimana, kabiji waikala na bumi. Aleluya! Awa wajinga Lesa
mu Mwaana Wanji. Ee, mwane. Awa wajinga Lesa kasa abena
kuyukanyikwa Ayemwine kupichila Mwiaye, Mwaana. Awa
wajinga Lesa waambilenga, kechi muntu ne.

142 Wajinga muntu byo Akeketele ku kyokya kinchi aja juba
kasa akeba kyakuja. Awa wajinga muntu. Pakuuba Aye byo
atolele tubashinkwa faivi ne masabi abiji kabiji ne kujisha faivi
sauzande, awa wajinga wakila pa bumuntu. Awa wajinga Lesa
wibajishishenga kokwa. Aye wajinga wakila pa ngauzhi, wakila
pa bumuntu, Aye wajinga Lesa-Muntu. Kine.

143 Walajile kunyuma kwa bobwa bwato bwa bucheche abwa
bufuku, kabiji kalunga kapotelenga ne manyaki aimenenga
nobe tezhi popa pa kalunga kakatampe, kimye bajabola teni
sauzande ba pakalunga bachipile mba basa ku Mulobesha
abwa bufuku. Aye wajinga muntu, wanekena ne kukoka na
mambo a kulombelela bakolwa, walajile kunyuma kokwa; kabiji
mwela kechi Wamukatezhe ne. Aye wajinga muntu kimye kyo
Ajinga walala, pakuuba byo Abukile, ne kubika kulu Kwanji pa
muzhinge wa bwato, watajile peulu, ne kwambamba, “Mutende,
zhindamai,” kabiji mwela ne manyaki bya Mukokejile, akya
kyajinga kukila pa bumuntu. Awa wajinga Lesa mumuntu, kasa
abena kwiyukisha Ayemwine. Abyo ibyo.

144 Aye wajingatu muntu pa musalabo kimye kyo Aajijilenga
kubilwa lusa. Kimye Aye kyo ajijile ne kwamba mba, “Nafwa
kilaka,” awa wajinga muntu. Kimye kyo Afwile, Aye wajinga
muntu, pakuuba pa Esita lukeelo Aye byo achibile tutetesho twa
lufu, ngehena, ne kilende, kabiji wasangukile jibiji, Aye wajinga
wakila pa bumuntu: Kyajinga Lesa wasololwa. Oene mambo
wasapawilo waambile mba:

Kwikala nabumi, Aye watemenwe; pakufwa,
Aye wapulwishe;

Kuzhikwa, Aye wasendele bubi bwami bonse;

Pakusanguka, Aye wambingishe kyatutu
kikupu:

Juba jimo Aye ukeya—Oo, juba jawama!
145 Aye waambile mba, “Mambo Njina bumi, ne anweba muji
na bumi. Anweba mwikitabila kikyenyi?” Aye ujitu pamo
keesha, leelo, ne myaka yonse. Anweba mwikitabila kikyenyi?
Naketekela mba Mupashi Wazhila uji pano kyonka kino kimye.
Anweba mwikitabila kikyenyi? Naketekela mba Usakwituyuzha
na Kyeenyi Kyanji. Anweba mwikitabila kikyenyi? Naketekela
mbaMupashiWazhila ubena kukeba kwitulwila Kyeenyi Kyanji,
kubuka bonse bakolwa, ne kulengela bantu bonse babula
Mupashi Wazhila bayuzhiwe. Anweba mwikitabila kikyenyi?
Mwaketekela na muchima wenu yense nyi? Twayai twimane
ne kumutakaika Aye. Naketekela mba Aye usakuponena
ponkapano pe atweba.
146 Anweba Nkambo Lesa, Mulenga wa meulu ne ntanda, Nsulo
ya Bumi Bwapeenape, Upana kyonse kya bupe kyawama, kwi
atweba “Anweba mwaitabila kikyenyi,” Nkambo. Twaketekela
kuuba mba Anweba muji muno mumbung’eno. Twaketekela
kuuba mba Anweba yenu mubena kupesha myeo yetu.
Twaketekela mba Anweba yenu mubena kwitulwila Mupashi
Wenu pe atweba. Twaketekela mba Anweba mujitu pamo
keesha, leelo, ne myaka yonse. Twaketekela mba Anweba mwi
mumi myaka ne myaka kabiji amba mazhina etu a nembwa
mu Buuku wa Bumi wa Mwanamukoko. Meulu onse ne ntanda
bikapita, pakuuba atweba tukekala na bumi myaka ne myaka,
mambo Anweba muji na bumi myaka ne myaka. Nkambo,
Anweba mwikilaile kwi atweba. Twikiketekela na muchima
wetu yense. Byonse biji mwi atweba, twikiketekela, Nkambo.
Amiwa namutemwaAye, Amiwa namutemwaAye.
147 Bushe anweba Mwamuketekela nyi? Amiwa naketekela
mba ye Mupashi Wazhila. Paji Kintu kimo kibena kuponena
pe atweba. Anweba mwikiketekela kikyenyi? Naketekela mba
Aye ubena kukeba kubuka muntu yense ponkapano. Anweba
mwikiketekela kikyenyi? Sutulai maboko enu kwi Aye. Imanai.
Anweba mwikitabila kikyenyi? Aye Mupashi Wazhila uji pano.
Akye kyo Kyokya! Petelo waambile mba, “Akye kyo Kyokya.”
Akye kyo Ikyo, Mupashi Wazhila.
148 Anweba Nkambo, Mulenga wa bya mwiulu ne ntanda, tumai
bulumeBwenu, kabiji nemapeshoEnu, kabiji ne buwameBwenu
pabaabo bantu, kabiji peshai michima yabo, ne kwibaleka
bamone mba Mwaana wa muntu ye mumi myaka ne myaka.
Kiswishai, Anweba Nkambo. Twibapana kwi Anweba, mu
Jizhina ja Yesu Kilishitu, ayeMwaana wa Lesa.
149 Yense wabula Mupashi Wazhila, sutulai maboko enu ne
kutota Lesa. Naketekela mba Aye usakwiya pe anweba. Muntu
umo abike maboko anji pe obewa. Kino kyo kimye. Kika kyo

tubena kupembelelatu? Kino kyo kimye. Kino kyo kimye kya
Pentekositi, kubwela jibiji kwi Lesa. Bwelai bulongo ne Lesa,
Pentekositi! Lekai muchima wenu asukanishiwe na bulume bwa
Lesa mumi. Lekai Mupashi Wanji eye mwi anweba, ne kuyuzha
myeo yenu. Aye uji kuno bufuku pa bufuku, kuno na kubuka
bakolwa, na kupana meso ku bampofu, kupichila mu ngovu ya
bulume bukatampe Aye ushinikisha Ayemwine kwikala myaka
ne myaka kimotu. Aleluya!
150 Mutakaikai Aye. Sutulai maboko enu. Lubaiko pose po muji;
anweba yukaitu amba muji kwi Aye, kabiji ne buwame Bwanji,
ne lukumo Lwanji, ne Bulume Bwanji, kabiji lusa Lwanji lo
lwayayaya. Aye ujitu pamo myaka. Jitotwe Jizhina ja Nkambo.
Aleluya! Oo, jitotwe Jizhina Janji Jazhila.
151 Oo, byo kyawama, byo Aji wabulume. Banga bakonsha
kutemwa kupana bumi bwenu kwi Lesa ponkapano, kipya
kipya? Sutulai kuboko kwenu. Banga bakonsha kutemwa
kupana bumi bwenu kwi Lesa? Byokiji. Sutulaiko maboko enu.
Twayai tumone Pentekositi. Twayai tumone bantu ba kwa Lesa.
Amiwa nsakusutula kuboko kwami. “Nkambo, Amiwa bano.
Tumai miwa.” Sendai Malaika na jikala ja pa kitapisho ne
kutuma bulume Bwenu pe atweba, Nkambo. Lesa, kiswishai
mu kuyula konse kwa Mupashi Wenu, Anweba Taata. Umvwai
milombelo yetu, Anweba Nkambo. Umvwai milomblo yetu
nobe baana benu baitabila baimana. Lutakaiko lwikale ku
Jizhina Janji.
152 Oo, nobe manyaki a lukumo abena kupona, oo, miso
ya kime kya lusa. O, lutakaiko lwikale kwi Lesa. Lekai
myeo yetu ipembelele. Anweba mwikitabila kikyenyi? Anweba
mwikitabila kikyenyi? Awe ye Mupashi Wazhila wiya. Abwe
ke bulume bubula kumweka abo bwitutwala mu Bufumu
bwa Lesa, mapesho a Pentekositi. Bwelai ku muzhi. Anweba
mwaketekelwa kubwela pa muzhi. Anweba mwi bantu bawama.
Lesa ubena kukeba anweba bene kwipana. Banabakazhi,
yiwamishai anweba bene. Banabalume, yiwamishai anweba
bene. Twayai tutatule kubwela kwi Lesa kabiji ne kumwingijila
Lesa na michima yatokato.
153 Jitotwe jakwa Lesa, Mupashi Wazhila uji muno mo tubena
kupwila. Ubaitu kyonse kyo mwatangijilwa kuuba. Lekaitu
Mupashi Wazhila ende pe anweba. Kechi pajipo kyo Nakonsha
kwamba ne. Amiwa pano kechi nayuka ne kyakwamba ne.
Aye Mupashi Wazhila ujitu monse onse mu kishimikwa. Jikale
japeshiwa Jizhina ja Nkambo. Jikale jatotwa ja kwa Nkambo.
Oo, aleluya! Aleluya! Jikale jatotwa ja Nkambo. Jitotwe ja
Nkambo. Byo kyaikala kyawama, byo kyaikala kya lukumo…
Byo kyaikala kyanengela, byo kyaikala kyawama lutakaiko lwa
bazhijikwa ba Lesa pa bilungi byenu, monka mu Kyeenyi kya
Mupashi Wazhila ubena kwenda muno kabiji ne kumwesha

lukumo Lwanji mukachi kajije jibumba jikatampe jiji mu
buumo, kasa jitakaika Jizhina Janji.
154 Alulukaitu ne kwimunamuntu umomumaboko, ne kwamba
mba, “Jitotwe ja Nkambo, mulongo. Jitotwe ja Nkambo,
nyenga.” Twayai twikale bulongo ne kuleka Lesa etusukanye.
Titotwe ja Nkambo. Abyo ibyo. Anweba bonse ba Methodist, ne
ba Baptist, ne ba Presbyterian, ba Pentekosito, ne ba Seventh
DayAdventist, kabiji monsemomwaikela, pakanai maboko umo
ne mukwabo mu Kyeenyi kya kwa Nkambo Lesa. Byokiji. Oo,
aleluya! Aleluya! Aleluya! Oo, Amiwa nasekela mambo Yami
umowamwi abo. Amiwa nasekela. Oo, na kukundaula bibumba,
ne kufumyako ndochi. Lukumo! Bwanabwabene mwi Nkambo,
na kutakaika Jizhina Janji jazhila…Jikale ja peshiwa Jizhina ja
Nkambo. Oo, aleluya! Jitotwe ja Lesa.
155 Oo, Amiwa natemwa kumona kyokya: bantu kasa babena
kwimuna maboko abo bene nabene kabiji bilungi byabo kasa
byakasuluka. Bulume bwa kwa Lesa kasa bwamba mba,
“Byokiji. Byokiji, twi baana bakwa Lesa. Atweba twi kipwilo
kimo kyabaya kikatampe, muntu umo wabaya mwi Kilishitu
Yesu, Musongwa Wanji, aye Umo walukumo.” Ako Kwiya kwa
Nkambo kubena kufwenyatu pepi. Bantu banji kasa babena
kwiya pamo ne kwi temwa abo bene…na butemwe ne bulume
bwaKyeenyi Kyanji. Oo, akye kijitu pamo nobeMwiulu. Oo, akye
kyawama. Amena. Oo, byo kyaikala kyalukumo, byo kyaikala
kyawama: na kumupopwelatu Nkambo mu Mupashi ne bulume.
Kimye kyawama. (Akya kyajinga kya kuleka; twatatula.)
156 Kechi kujipo…Amiwa nabujile balongo, “Balongo, kechi
pajipo kifulo kya kulekelapo ne.” Kechi kujipo kifulo muno
kya…Atweba kechi twatatwile ne, nanchi kechi twimana ne.
Kijitu—kijitu kyawama…Baanga baumvwa bingi bulongo? Ke
Kyeenyitu kya Nkambo, oo, ami, ke kyawama, Kyeenyi kya
Nkambo muno.
157 Pano, Kyeenyi kya Nkambo kiji muno na kubuka bakolwa,
ne kulenga bantu kwikala bulongo. Anweba mwitabilaitu
Aye. Bushe anweba mwamuketekela Aye? Inge twakonsha ku
muketekela Aye, bintu byonse byakonsheka kubiwa. Anweba
mwaketekela kyokyo nyi? Bushe anweba mwaketekela amba kyo
Kyeenyi kya Nkambo nyi?
158 Bino, kimye anweba…Mpaikotu ka kimye kacheche, pano
ka kimyetu kacheche, kabiji telekai pa ka kimyetu kacheche.
Lekai shinikishe kwi anweba amba ye Mupashi Wazhila muno.
Lekai ne mumweshe anweba amba Mupashi Wazhila, yeka
Umo wamba, yeka Umo uba kintu, wayuka kyokyo. Baanga
muno, bajikwiya kasa bakolwa? Lekai tumone maboko enu. Aba
bajinga na misongo…Muji bantu…
159 Kuji muntu waimana papo. Bushe waketekela nyi, misita?
Kechi kujipo bitupa byamilombelo byapewa ne, bino waketekela

mbaLesawakonsha ku kubuka obewa? Bushe obewawaketekela
mba Aye wakonsha kumbula lukatazho lobe nyi? Kiji mulubaji
lobe. Obewa ukatwalwa na kutumbulwa. Abyo ibyo. Jenu jizhina
yenuMr. Cartwright. Abyo ibyo. Abyo ibyo nyi? Pepezhai kuboko
kwenu. Kijitu bulongo. Yainga kumuzhi na kwikala bulongo,
anweba kechimu kamukeba ne. Anwebamwikiketekela nyi?
160 Awa mwamamulume walama awa mwaana mu minwe
yanji, mwaketekela mba ami ne kalume wakwa Lesa? Anweba
mwaketekela mba awe ye Mupashi Wazhila nyi? Amiwa kechi
na kuyuka obewa ne, akyo ikyo nyi? Kechi na kumonapo mu
bumi bwami ne; twibenyi umo ku mukwabo. Bushe wayuka
mba Mupashi Wazhila wakonsha kumbula lukatazho luji na
mwaana nyi? Uji na byafuluma. Abyo ibyo. Bushe kechi ibyo
nenyi? Kyakine. Anweba kechi mwi bakuno ne. Ine. Anweba
muji na lukatazho lwa munda, kyo mubena kukatazha nakyo,
anweba bene. Abyo ibyo, kechi ibyo nyi? Anweba mwafuma
ku Siti wa Kansas. Kijitu bulongo. Bwelai, Yesu Kilishitu wi
mulenga kwikala mututulu. Aleluya! Anweba mwaketekela.
Mwikiketekela na muchimawenu yense nyi?
161 Uno awa Malaika wa Nkambo, wazhokoloka peulu ya
yuwe mucheche—mucheche mwanamukazhi, nobe mukulumpe,
waikala muno, ubena kumanama na kikola kya kuminwa mashi.
Anweba mwaketekela mba Lesa usa kwi mubuka anweba
ku kikola kya kuminwa mashi, nyenga? Anweba, na kisochi
kicheche kiji na maluba achila, sutulaiko kuboko kwenu. Kijitu
bulongo. Yainga ku muzhi mwikale bulongo. Amena. Oo, ke
Lesa; ke Kilishitu Mwaana wakwa Lesa. Aye wasangulwa
kufuma ku bafu. Aye uji pano.
162 Pano, bikai maboko enu pa umo ne mukwabo ne kulombatu
milombelo yawama, anweba bonse, kimye Amiwa kyo mbena
kwipuzha muntu umo kwiya kuno. Iyai kuno, mulongo. Mu
kimye kyo mwabika maboko umo pa mukwabo mu kumwesha
kuubambaLesa ubuka ne aye, Njinamulongo kuno usa kulomba
ne aye. (Yanga kulutwe. Kijitu bulongo.) Lutakaiko lwikale kwi
Nkambo Lesa. 

